
香港文匯報
訊 藝人李美慧
在劇集《宮心
計2深宮計》中
飾演太平公主
近 身 宮 女 秦
槐，演技令人
眼前一亮！現
實生活中，美
慧今年6月與富
豪曾文豪拉埋

天窗，當時美慧已經懷有身孕，雙喜臨門！
日前美慧「卸貨」誕下愛女，小公主重6磅精靈可愛，美慧
笑言樣子較似爹哋，講到過了預產期才順產，她說：「都係正
常作動冇幾耐就生咗，唔算好辛苦。（老公有冇陪住生產？有
冇剪臍帶？）老公有陪住我，但就好似冇剪臍帶。（你哋有冇
感動到喊？）冇喊，我哋都好堅強，老公不停喺旁邊安慰我，
不停鼓勵我，見到BB真係好開心！（BB改咗名未？）仲未決
定好呀！」榮升人母的美慧表示為BB健康會盡量努力餵人
奶，現在上圍暴升兩Cup，新手媽媽對於餵哺方面一頭問號，
所以之前已找定專業催乳師幫手。講到初為人母的感受，美慧
說：「感謝主賜給我們一個聽話嘅BB。（對BB有咩期望？）
最希望佢以後可以做動物醫生，幫助更多生命。（老公有冇送
咩畀你獎勵？）佢嘅陪伴已經係最好的獎勵啦！」

李美慧誕6磅重千金

香港文匯報訊 （記者 植植）人
稱「台灣第一帥」的型男王陽明
（Sunny）主演的《蝕日風暴》即
將踏入結局周，王陽明近日在蘇州
接受專訪，他更直言「樊毅」一
角，是他從影以來最想挑戰的角
色，又明言麵包比唔上愛情，實行
戀愛大過天！
多次在社交平台上透露恨拍警匪

片，王陽明表示這是他的兒時夢
想，「從小就好鍾意睇警匪片，做
咗演員之後，一直同自己講，有一
日一定要拍警匪片！」談到樊毅一
角，Sunny認為他是可憐的，「樊毅
係一個好複雜、好有深度嘅角色，
如果你有追劇，你就發現佢一開始
係一個正派、重義氣嘅好警察，後
來因為社會上嘅種種壓力，令佢不
得不作出一啲改變、變得比較黑
暗，係一個有好多轉折嘅角色。佢
有好有壞，但係我覺得，最後佢嘅
內心，仍然係一個善良嘅好人，只
係走偏咗，有時候生命中唔係只有
黑同白，點都會有啲灰色地帶。」
提到最難忘戲分，Sunny表示：

「太多喇，講都講唔晒！劇中有好多

打戲，我同Chilam、Toby打到呢⋯
⋯得意嘅係，一開頭以為警匪片會有
好多槍戰，原來打戲最多，哈哈！好
多場戲都好難忘，因為所有嘢對我嚟
講都係第一次！加上呢齣劇有好多香
港知名演員參演，同佢哋合作都係我
嘅夢想，因為細細個睇到佢哋嘅作
品，冇諗過依家可以同佢哋做對手
戲，都令我好難忘。」
說到樊毅為了金錢名利而放棄愛

情，Sunny則笑言「麵包」比不上
「愛情」：「（現實中）一定係揀
愛情，呢個問題太簡單喇，愛情永
遠係最重要！家人、愛情，係麵包
同錢買唔到嘅。」

王
陽
明
要
愛
情
唔
要
麵
包

城城 被 封
「麻辣火鍋達人」，

他笑言一講郭富城也的確令大家想起
火鍋，他指在讀書時，爸爸經常會帶他吃消
夜，而每次都會加辣椒，到放假在家中下
廚，爸爸一樣炮製辣的菜式，就這樣自己養
成了無辣不歡，即使到內地工作，接待的人
員已懂得安排他吃麻辣火鍋，試過一星期裡
每天都吃着麻辣火鍋。

曾想投資火鍋生意
問有否想過投資火鍋生意？城城表示都曾

有這想法，卻礙於工作太忙，做生意還是需
要親力親為，故最後仍打消念頭：「我只想
吃，現一世免費吃是好開心的事。」太太方
媛會陪吃辣？城城說：「我食得比較辣一
點，但家人都會陪我吃，好就我。」不過現
太太是否不可吃辣（之前有傳懷上第二

胎）？城城答謂：
「不會，吃到一點辣，我現在終身免費吃，
可以晚晚吃。以前出埠工作一星期就吃足一
星期，這不是誇，我是好熱愛。」

為演唱會排舞至通宵
問到生日會否也吃麻辣火鍋慶祝？城城笑笑

口指這是好提議，記者笑他已經衣食無憂，他
笑說：「只是吃火鍋，有時都要吃中餐，也要
飲涼茶解一解。」而今年生日城城會在港度
過，因一直要忙於排練演唱會，又要做廣告宣
傳及拍電影。談及生日願望，城城說：「希望
身體健康，工作順利！」會否想再追多個？他
笑謂：「由上天安排，順其自然是最好的！」

城城昨日排舞至通宵，但仍抽空到戲院為
電影《無雙》謝票，主要是內地票房已收
超過十一億元人民幣，香港票房亦超逾三
千萬港元。城城表示今次巡迴演唱會要落
力排舞，因舞蹈上加入了新元素，而巡迴
首站廣州站本只開11月24日一場，由於反
應好加開25日合共開兩場。談到忙於個唱
會否少時間陪家人？城城直言做歌手反而會
更多時間留港陪家人，因為電影經常要飛來
飛去拍外景。
另前港姐何艷娟與友人一同出席，澳博

營運總裁老公吳志誠則未有陪同。

香港文匯報訊（記者李思穎）早
前因淋巴出現問題入院抽組織檢查
的劉佩玥(Moon)昨日出席活動時表
示現已沒事，但就自爆擔心有癌腫
瘤而喊爆，不過換來緋聞男友周志
文的關心，大讚對方向來都好好。
昨日見Moon 精神不俗，她透

露：「早前覺得個人好腫，又發現
下巴腫了一嚿硬硬的物體，便去醫
院抽組織檢查，超聲波睇到有三個
淋巴核脹起黐埋一齊，都好大，醫

生便用針幫我抽組織化驗，我叫醫
生插深入一些將全部組織抽取出來
後便沒事，醫生聽完都笑我。其實
當時我太緊張，只想自我輕鬆一
下，我驚是惡性腫瘤，擔心到喊了
一兩日，幸而化驗結果沒事，下巴
腫脹已經消了，但右頸側仍有一粒
淋巴腫起，醫生建議我多休息，吃
清淡一些，但現時為《救妻同學
會》開工，拍劇時間很難控制，不
過劇組已經很包容我，給時間我看
醫生，得到大家的愛錫，令我心裡
好過，《救》劇月底便殺青，之後
我會聽話休息一下，下年先再開
《降魔的2》。」
問到緋聞男友周志文可有關心？

她笑說：「文仔一向好關心我，大
家是好朋友，他不單短訊、電話問
候，都有直接叫我吃得清淡一些。
不要飲太多珍珠奶茶，少糖少鹽，
時時刻刻都有提我，(感情跨進一
步？）感情不嬲都好好。（有冇加
分？）唔使加分，他一向都好好，
(他很擔心你？)身邊所有朋友都關
心和擔心我，文仔、翟威廉都睇住
我，陪我一同吃得清淡些。」

香港文匯報訊 王梓軒（Jona-
than）日前推出全新廣東歌《寄
居太虛》，為配合追夢的歌詞
內容，Jonathan邀請數位傷健表
演者拍攝短片，透過演繹新作
鼓勵追尋夢想的勇氣：「一位
係用義肢去拉小提琴的表演
者，我好幸運有健全身體，都
要花幾年先學識拉直個弓，佢
用義肢拉出咁好聽音樂，個份
恒心真係好堅強。」
短片中各傷健表演者都分享「追

夢」的經過，令王梓軒大為感動，

而拍攝期間為有更好演出，Jona-
than亦化身做收音師，記錄傷健表
演者努力排練的成果。
王梓軒就話新歌靈感來自一名

截肢歌迷，亦希望透過新歌為她
打氣：「我在社交網站收到私
訊，佢話家姐係我Fans，不過早
前有意外要截肢，而屋企仲有個
一歲囡囡照顧。我聽完成件事好
心痛，但覺得即使幾咁不幸，都
要堅強活下去，所以就寫了呢首
歌，亦邀請傷健人士表演，為她
送上祝福。」

王梓軒為截肢歌迷送祝福

香港文匯報訊 （記者 李思穎）馬德鐘(馬神)、何廣
沛、劉佩玥(Moon)、張文慈等演員昨日為劇集《跳躍生
命線》到學校宣傳，並公佈劇集首播的跨平台總收視有
27.1點，第六集收視更達29.2收視，成績不俗，馬神睇
好何廣沛在台慶頒獎禮上會衝擊入圍「視帝」最後五
強，但自己卻謙稱不敢奢望。
馬神和何廣沛一起接受訪問，馬神表示對收視成績滿
意，現時有29.2收視，希望會超越30點，衝擊全年本地
製作最高收視，要支持本地製作。問到30點會如何慶
祝？馬神笑說：「有人會除衫，之前郭志豪已經第一個
舉手話除衫，我們就不會除了，(你身形都好弗？)我們
是醫護人員，形象深入民心，穿上制服說服力好強，做
返救護員的專業，但都會食飯慶祝。」
馬神轉向問何廣沛會如何慶祝，何笑指：「我等你請

食飯。」馬神即說：「你都係男主角。」何續說：「馬
神喺度，我們沒有收視壓力。」問到會否對台慶頒獎禮
獎項更有信心？馬神謂：「梗有信心，何廣沛一定拿
『飛躍進步獎』，他又會衝擊入圍『男主角』最後五

強。」何聞言謙稱：「有你入唔到閘，
提名都無。」說到馬神對獎項無所
求，他笑說：「唔係，有獎是開
心，但不敢奢望。」

睇好何廣沛拿「飛躍進步獎」
馬德鐘不敢奢望成「視帝」

麻辣火鍋蛋糕慶生
城城生B等天賜

■王陽明要愛情唔要麵包。

■馬德鐘、何廣沛、劉佩玥、張文慈等演
員為劇集《跳躍生命線》到學校宣傳。

■劉佩玥表示身體已沒問題。 ■王梓軒（左）在拍攝當天在場指導拍攝，更擔任收音師，事事親力親為。

■李美慧為老公曾文豪生下可愛千金。

■■馬德鐘睇好何廣沛台馬德鐘睇好何廣沛台
慶頒獎禮有獎慶頒獎禮有獎。。

香港文匯報訊香港文匯報訊 （（記者記者 李慶全李慶全））郭富城昨日郭富城昨日

出席麻辣火鍋店開幕出席麻辣火鍋店開幕，，獲老闆送贈一世免獲老闆送贈一世免

費任食費任食VIPVIP卡卡，，而適逢本月而適逢本月2626日是城城日是城城5353

歲生日歲生日，，大會又送上麻辣火鍋蛋糕提早大會又送上麻辣火鍋蛋糕提早

為他慶生為他慶生。。城城表示自己無辣不城城表示自己無辣不

歡歡，，試過一星期裡每天都試過一星期裡每天都

吃着麻辣火鍋吃着麻辣火鍋。。

爸爸炮製辣菜養成無辣不歡

■■城城直認比老城城直認比老
婆更食得辣婆更食得辣。。

■■郭富城成為一世任食郭富城成為一世任食VIPVIP。。

■■本周五生日的城城誠心許願本周五生日的城城誠心許願。。

■■前港姐何艷娟出席火鍋店開幕禮前港姐何艷娟出席火鍋店開幕禮。。


